
“AHLAN YA RAMADHAN".1

Saya menyeru agar kita bersama-sama meningkatkan ketakwaan kita kepada

Allah SWT dengan melaksanakan segala perintah-Nya dan meninggalkan segala
larangan-Nya. Marilah kita memberi sepenuh tumpuan kepada khutbah yang
disampaikan. Janganlah berbual-bual dan berleka-leka dengan telefon bimbit.

Semoga khutbah ini memberi manfaat kepada kita semua.

Pada hari yang mulia ini mimbar akan membicarakan khutbah bertajuk:
"AHLAN YA RAMADHAN".

Hari ini adalah hari jumaat terakhir bulan Sya’ban. Merujuk kepada sebuah
hadis, Salman Al-Farisi meriwayatkan bahawa Rasulullah SAW menyampaikan

khutbahnya pada hari terakhir Sya’ban yang bermaksud:

“Wahai manusia sesungguhnya telah datang kepada kamu bulan yang agong,
bulan yang diberkati, bulan didalamnya ada satu malam yang lebih baik daripada
seribu bulan, Allah jadikan berpuasa padanya sebagai kefardhuan, membangunkan
malamnya sebagai sunat, sesiapa yang padanya mendekatkan diri pada-Nya
dengan satu kebaikan adalah ia seperti menunaikan kefardhuan pada bulan yang

lain.

la adalah bulan kesabaran, sedangkan kesabaran itu balasannya syurga,
dan bulan menderma harta, dan bulan yang ditambah rezeki orang mukmin. Sesiapa
yang memberi berbuka orang yang berpuasa, ia adalah keampunan kepada
dosanya, ia akan bebas dari api neraka, dan dan dia mendapat pahala
seumpamanya tanpa mengurangkan pahala si pelakunya sedikitpun”

(Riwayat al-Baihaqi).

Banyak hadis yang membicarakan keistimewaan bulan Ramadhan.
Menjelaskan Ramadhan bulan dipenjarakan syaitan, dibuka pintu-pintu langit,
dibuka pintu-pintu Syurga, ditutup pintu-pintu neraka. Bulan Ramadhan juga dibuka
pintu-pintu rahmah dan pembebasan daripada neraka, bulan keampunan kepada
orang yang berpuasa, kepada orang yang membangunkan malamnya, kepada
orang yang bangun mencari lailatulgadr. Ramadhan juga bulan kesabaran, bulan
pemurah dan berkorban, bulan al-Quran, bulan mendidik kehendak nafsu, bulan
mendidik akhlak mulia, bulan risalah Islam, mengerjakan umrah padanya menyamai
haji bersama Rasulullah SAW, bulan diperkenankan doa, bulan lailatulgadr, dan
bulan zakat fitrah. Semuanya ini adalah rahmat kurniaan Allah SWT buat hamba-

Nya yang benar-benar patuh dan beriman kepada Allah SWT.

Kita hendaklah bergembira menyambut Ramadhan. Sebagaimana Rasulullah
SAW menyambutnya. Bagaimana Rasulullah menyambutnya? Rasulullah
meraikannya dengan melihat anak bulan Ramadhan pada akhir bulan Sya’ban. Abu
Hurairah Radhiallahuanhu meriwayatkan bahawa Rasulullah SAW bersabda

bermaksud:

‘Berpuasalah kamu kerana melihat anak bulan (Ramadhan) dan berbukalah
(hari raya) dengan melihat anak bulan (Syawal). Jika samar ke atas kamu, maka
sempurnakanlah bilangan Bulan Sya’ban tiga puluh hari”

(Riwayat Muslim).

Rasulullah SAW juga tidak berpuasa sebelum Ramadhan. Rasulullah SAW
mengingatkan kita dengan sabdanya sebagaimana diriwayatkan oleh Abu Hurairah

Radhiallahuanhu bermaksud:

“Janganlah kamu mendahului Ramadhan dengan berpuasa satu hari, tidak

juga dua hari melainkan orang yang membiasakan puasa, maka hendaklah ia

berpuasa’.

(Muttafaqun ‘alaih).

Pada tahun ini marilah kita berpuasa sebagaimana Rasulullah SAW
berpuasa. Rasulullah SAW memulakan puasa dengan berniat berpuasa. Hafsah
binti Umar Radhiallahuanhuma meriwayatkan bahawa Rasulullah SAW bersabda

bermaksud:

“Sesiapa yang tidak berniat pada waktu malam berpuasa, maka tidak ada
puasa baginya”

(Riwayat al-Nasa’i).

Kebanyakan ulamak menggalakkan kita agar berniat puasa untuk

sebulan Ramadhan disamping berniat pada setiap malamnya.

Rasulullah SAW menyegerakan berbuka dan melewatkan sahur. Antaranya
makanan Rasulullah SAW ketika berbuka puasa adalah sebagaimana diriwayatkan
oleh Salman bin ‘Amir Radhiallahuanhu bahawa Sabda Rasulullah SAW bermaksud:

“Apabila salah seorang diantara kamu berbuka puasa, maka berbukalah
dengan buah tamar, kerana sesungguhnya ia mempunyai keberkatan. Sekiranya
kamu tidak mendapatinya maka berbukalah dengan air, kerana sesungguhnya air
itu suci”

(Riwayat al-Tirmizi).

Rasulullah tidak meninggalkan menggauli isteri- isteri baginda. Allah

berfirman dalam surah al-Baqgarah ayat 187 bermaksud:

“Sesungguhnya dihalalkan kepada kamu pada malam berpuasa menggauli

isteri-isteri kamu”

Rasulullah SAW menggandakan amalannya pada 10 malam terakhir dan
sebuah hadis bermaksud : Adalah Rasulullah SAW apabila masuk ke dalam sepuluh
hari terakhir Ramadhan membangunkan malam dengan ibadah, membangunkan

keluarganya dan mengetatkan kainnya (tidak bersetubuh).

Diantara akhlak orang berpuasa yang Rasulullah SAW galakkan adalah

sebagaimana dinyatakan melalui sabdanya bermaksud:

“Puasa bukanlah hanya menahan makan dan minum sahaja, akan tetapi
puasa adalah dengan menahan diri dari perkataan sia-sia dan keji. Apabila ada
seseorang yang mencela mu atau megatakan kau jahil, katakalnlah kepadanya aku
sedang berpuasa, aku sedang berpuasa.”

(Riwayat Muslim).

17

Baginda juga banyak membaca al-Quran dalam Bulan Ramadhan dan
baginda mengkhatamkan al-Quran sebanyak dua kali dihadapan Jibril Alaihissalam.
Baginda SAW juga sangat pemurah menghulurkan derma dan sedekahnya ketika

dalam bulan Ramadhan.

18

Dalam satu Hadis daripada Abdullah bin Abbas Radhiallahuanhuma

meriwayatkan bahawa,

“Adalah Rasulullah SAW sangat pemurah pada bulan Ramadhan ketika Jibril

menemuinya dan adalah Baginda SAW sangat pemurah daripada angin lalu”

(Muttafaqun ‘alaih).

19

Untuk mendapatkan puasa yang berkualiti, maka kita hendaklah melakukan
beberapa perkara penting. laitu bermula pada malam pertama Ramadhan
tunaikanlah solat terawikh berjamaah, bersahur, solat subuh, menahan diri daripada
makan dan minum, mendekati isteri dan segala perkara yang membatalkan puasa
serta menjauhkan diri daripada perbuatan makruh dan haram. Selain itu juga,
istigamahlah untuk menunaikan solat sunat tarawih pada sertiap malam, terutama
sepuluh terakhir Ramadhan dengan memperbanyakkan iktikaf untuk mencari lailatul
gadar, banyakkan berdoa di waktu berbuka, banyakkan bertaubat, lakukan amal

kebajikan serta menjauhi segala perkara yang dibenci oleh Allah SWT.

20

Mengakhiri khutbah ini, marilah sama-sama kita menghayati dan mengambil

pengajaran seperti berikut:

1. Umat islam hendaklah melahirkan kegembiran menjelang ketibaan
Bulan Ramadahan al-Mubarak yang merupakan bulan tarbiah dan bulan yang penuh

kebaikan serta ganjaran yang berlipat ganda.

2. Umat Islam hendaklah mencontohi Rasulullah SAW Ketika
menyambut Ramadan dan melaksanakan puasa dengan berpada ketika berbuka

dan bersahur bahkan berlebih dalam beribadah.

3. Ramadhan sebagai medan yang mendidik hawa nafsu. Maka
janganlah jadikan satu bulan yang penuh dengan kehendak makan dan minum

sahaja mengikut hawa nafsu akibat lapar dan dahaga.

21

“Wahai orang-orang yang beriman! Kamu diwajibkan berpuasa sebagaimana
diwajibkan ke atas orang-orang yang dahulu daripada kamu, supaya kamu
bertaqwa. ”

(Surah al-Bagarah : 183).

12

Ya Allah! kami berlindung dengan-Mu daripada ujian yang berat, daripada
ditimpa kecelakaan, dari buruknya takdir dan dari kegembiraan para musuh atas
ujian dan kecelakaan yang menimpa kami. Ya Allah, mengharap perlindungan-Mu,
daripada hilangnya nikmat yang Engkau berikan, dari berubahnya kesihatan yang | 13
Engkau kurniakan, lindungi negeri kami dari datangnya bencana, malapetaka dan
banjir. Ya Allah, hanya Engkau yang Maha menyelamatkan, selamatkan Masijid Al
Agsa di Palestin.

Ya Allah! Jadikanlah kami antara hamba-Mu yang menjaga amanah. Kuatkan
iman kami agar menjauhi perbuatan khianat serta jauhkan kami termasuk dalam
golongan yang mengabaikan tanggungjawab dan jauhi negeri dan negara kami
daripada kehancuran disebabkan perbuatan rasuah, penyelewengan dan salah

guna kuasa.

17

Serahkan tanggungjawab memimpin negara kami kepada hamba-Mu yang
amanabh dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummah.

18

